
Անհրաժեշտությունը
  Սույն նախագծի ընդունումը պայմանավորված է ներդրումային ծրագրի շրջանակներում ընկերություններին անհրաժեշտ ենթակառուցվածքների հասանելիության համար առավել բարենպաստ դաշտի ու պայմանների ստեղծմամբ, ենթակառուցվածքների կառուցման ժամկետները և պայմանները դյուրինացնելու անհրաժեշտությամբ։
Ներկայումս ՀՀ-ում ենթակառուցվածքների զարգացման աստիճանը, չնայած վերջին տարիներին աճող տեմպերին, շարունակում է ներդրումային միջավայրի գրավիչ լինելու տեսանկյունից մնալ ցածր։ ՀՀ կառավարությունը, կարևորություն տալով ներդրումային միջավայրի բարելավմանը և կառավարման համակարգի զարգացմանը և կատարելագործմանը, նպատակ ունի ենթակառուցվածքների ստեղծման ու զարգացման։
Հարկ է ընդգծել, որ սույն միջոցառումը հավանության է արժանացել դեռևս 2022 թվականի օգոստոսին։ Այնուամենայնիվ, դրա ընդունման պահից ի վեր տնտեսավարող սուբյեկտները, որոնք ցանկանում են օգտվել միջոցառումից և/կամ ներկայացրել են հայտեր, բարձրացրել են մի շարք խնդիրներ, որոնք խոչընդոտում են ծրագրի արդյունավետ իրագործմանը։
Մասնավորապես, գործող որոշման կիրառման տեսանկյունից առկա է խնդիր՝ ծրագրի իրականացման համար անհրաժեշտ ենթակառուցվածքների ժամանակին կառուցման մասով։ Փորձը ցույց է տալիս, որ գործող որոշման շրջանակում ընկերությունները համապատասխան ներդրումային ծրագրերը ներկայացրել են վաղ, իսկ ծրագրի շրջանակներում անհրաժեշտ կարգավորումների ապահովումը դանդաղել է՝ կապված միջգերատեսչական մարմինների ընթացակարգերի, նախարարական կոմիտեներում քննարկումների և այլնի հետ։ Դա հանգեցնում է օժանդակության տրամադրման համապատասխան Կառավարության որոշման ընդունումից հետո բյուջետային նախագծի ընդունման և մնացյալ գործողությունների ուշ կատարմանը, ըստ այդմ էլ նախատեսված ենթակառուցվածքների՝ տվյալ բյուջետային տարում կառուցման անհնարինությանը կամ ուշ կառուցմանը։
Նախագծով վերանայվել են գործող որոշման մի շարք դրույթներ։ 
· Առաջարկվող նախագծով նախատեսվում է, որ ՀՀ կառավարությունը տրամադրում է օժանդակություն ներդրումային ծրագրի իրականացման համար նախատեսված տարածքն անհրաժեշտ ենթակառուցվածքով ապահովման համար փաստացի կատարված ծախսերի փոխհատուցման ճանապարհով, ինչը թույլ կտա պետական միջոցներն օգտագործել ավելի արդյունավետ։
· Նախագծով ներկայացված տնտեսական գործունեության տեսակները հստակեցվել են՝ հիմք ընդունելով ՀՀ կառավարության տնտեսության ոլորտում ռազմավարական առաջնահերթություններն ու գերակա ոլորտները։
· Նախագծով նախատեսվել է, որ ներդրումների ծավալի հաշվարկի համար հիմք է ընդունվում միջոցառմամբ սահմանված պայմանագրի կնքումից հետո ներդրումային ծրագրի իրականացման համար կատարված ներդրումների արժեքը։
Գործող կարգավորմամբ նշված ժամկետը սահմանված է 2022 թվականի օգոստոսի 24-ի N 1343-Ն որոշումն ուժի մեջ մտնելուց հետո իրականացված ներդրումների մասով։
· Առաջարկվող կարգավորմամբ նախատեսվում է, որ Հայաստանի Հանրապետության էկոնոմիկայի նախարարի հրամանով ստեղծվում է օժանդակության տրամադրման նպատակով ֆինանսական օժանդակություն ստացող տնտեսավարող սուբյեկտի կողմից ներդրումների կատարման և ենթակառուցվածք(ներ)ի կառուցման համապատասխան հիմնավորումներով անհրաժեշտության փաստը հավաստող փաստաթղթերի փաթեթի ընդունման միջգերատեսչական հանձնաժողով, որը նախատեսված չէ գործող որոշմամբ։
· Առաջարկվող կարգավորմամբ օժանդակություն ստանալու նպատակով կարող են միասին դիմել մեկից ավելի կազմակերպություններ, և եթե Շահառու են հանդիսանում մեկից ավելի կազմակերպություններ, որոնք դիմել են միասին, ապա ներդրումների ընդհանուր արժեքը հաշվարկվում է միջոցառմամբ նախատեսված մոտեցմամբ հաշվարկված յուրաքանչյուր կազմակերպության ներդրումների ընդհանուր արժեքների հանրագումարով։ 
· Գործող որոշմամբ Հայաստանի Հանրապետության էկոնոմիկայի նախարարությունը հայտն ստանալուց հետո 5 աշխատանքային օրվա ընթացքում ուսումնասիրում է այն և թերությունների բացակայության դեպքում մշակում կառավարության համապատասխան որոշման նախագիծ և այն օրենսդրությամբ սահմանված կարգով ներկայացնում գերատեսչություններ՝ կարծիքի։ Առաջարկվող կարգավորումներով՝ Հայաստանի Հանրապետության էկոնոմիկայի նախարարությունը հայտն ստանալուց հետո 10 աշխատանքային օրվա ընթացքում ուսումնասիրում է այն և թերությունների բացակայության դեպքում մեկամսյա ժամկետում շահառուի հետ կնքում է պայմանագիր փոխհատուցման տրամադրման մասին, իսկ հայտում թերությունների առկայության դեպքում վերադարձնում է շահառուին՝ 5 աշխատանքային օրվա ընթացքում թերությունները շտկելու համար, ինչը հնարավորություն կտա առավել արագ իրականացնել գործընթացը։
· Առաջարկվող կարգավորումներով տրամադրվող օժանդակության արժեքը չի կարող գերազանցել կառուցվող ենթակառուցվածքի արժեքի 70 տոկոսը և  ոչ ավելի, քան միջոցառմամբ սահմանված՝ մինչև 500 մլն դրամ ներդրումային ծրագրի իրականացման համար՝ ներդրումային ծրագրի ընդհանուր ներդրումների արժեքի 10 տոկոսը, 500 մլն դրամ և ավելի ներդրումային ծրագրի իրականացման համար՝ 20 տոկոսը, Հայաստանի Հանրապետության կառավարության 2015 թվականի հունվարի 15-ի N 30-Ն որոշմամբ հաստատված ցանկում ներառված համայնքներում իրականացվող ներդրումային ծրագրերի դեպքում՝ 40 տոկոսը: 
· Առաջարկվող կարգավորմամբ բանկային երաշխիքի պահանջը հանվել է. քանի որ պետության կողմից փոխհատուցումն իրականացվում է շահառուի կողմից անհրաժեշտ ենթակառուցվածքի կառուցումից և ներդրումային ծրագրի իրականացման ավարտից հետո, ուստի դրա անհրաժեշտությունը բացակայում է, քանի որ ծրագիրը իրականացնում և ենթակառուցվածքներն ստեղծում է նույն կազմակերպությունը։
· Առաջարկվող կարգավորմամբ ավելացվել է կետ, ըստ որի՝ եթե շահառուի կողմից ներկայացված հայտը ներկայացվում է ՀՀ պետական բյուջեի մասին օրենքով տվյալ տարվա համար սահմանված չափը գերազանցելու դեպքում, ապա այն ենթակա է մերժման։
· Պայմանավորված պետության կողմից ծախսերի փոխհատուցման հանգամանքով, սահմանվել է պահանջ՝ ըստ որի իրականացված ներդրումները և կառուցված ենթակառուցվածքի վրա կատարված ծախսերը հաստատվում են շահառուի կողմից ներկայացված հաշվետվության հիման վրա, իսկ վերջինս  պետք է կազմված և հաստատված լինի Մեծ Քառյակի (Big 4) միջազգային հեղինակավոր ցանկում ներառված աուդիտորական կազմակերպության կողմից, ինչը հնարավորություն կընձեռի ստուգել շահառուի կողմից ներկայացրած ծախսերի արժանահավատությունը։
· Նախագծով սահմանվել են նաև անցումային դրույթներ գործող միջոցառման շրջանակներում հավանության արժանացած ներդրումային ծրագրերի համար, մասնավորապես՝
· ներդրումների ծավալ է համարվելու ՀՀ կառավարության 2023 թվականի օգոստոսի 24-ի N 1343-Ա որոշումն ուժի մեջ մտնելու հաջորդ օրվանից հետո ծրագրերի իրականացման նպատակով կատարված ներդրումները.
· ներդրումային ծրագրերի շրջանակում իրականացրած ներդրումների կատարման հաշվետվությունները մինչև սույն թվականի դեկտեմբերի 31-ը Հայաստանի Հանրապետության տարածքային կառավարման և ենթակառուցվածքների նախարարության կողմից հաստատված լինելու դեպքում հաստատված հաշվետվությունը հիմք է հանդիսանում սույն նախագծով առաջարկվող օժանդակության տրամադրման համար և այդ կազմակերպությունները լրացուցիչ չեն ներկայացնում ներդրումների մասին հաշվետվությունը, իսկ այդ հաշվետվությունը առկա չլինելու դեպքում՝ կազմակերպությունները օժանդակություն ստանալու նպատակով ներկայացնում են իրականացված ներդրումները և կառուցված ենթակառուցվածքի վրա կատարված ծախսերը հիմնավորող հաշվետվություն, որը պետք է կազմված և հաստատված լինի Հայաստանի Հանրապետության օրենսդրությամբ սահմանված մասնագիտացված կառույցի անդամ հանդիսացող աուդիտորական ծառայություններ մատուցելու իրավունք ունեցող կազմակերպության կողմից (այսպիսով, նշված դեպքերում Մեծ Քառյակի միջազգային հեղինակավոր ցանկում ներառված աուդիտորական կազմակերպության կողմից հաշվետվության ներկայացման պահանջ չկա).
· եթե նշված ընկերությունների դեպքում Հայաստանի Հանրապետության տարածքային կառավարման և ենթակառուցվածքների նախարարության կողմից հաստատված հաշվետվությունը չի ներառում կառուցված ենթակառուցվածքի վրա կատարված ծախսերը, ապա օժանդակության ստացման համար վերջիններիս պետք է ներկայացնեն միայն կառուցված ենթակառուցվածքի վրա կատարված ծախսերը հիմնավորող հաշվետվություն, որը պետք է կազմված և հաստատված լինի Հայաստանի Հանրապետության օրենսդրությամբ սահմանված մասնագիտացված կառույցի անդամ հանդիսացող աուդիտորական ծառայություններ մատուցելու իրավունք ունեցող կազմակերպության կողմից.
· Նշված ընկերություններին ենթակառուցվածքի կառուցման ծախսերի փոխհատուցումը տրվելու է ենթակառուցվածքի կառուցման համար կատարված ծախսերի 100%-ը, բայցծ ընկերություննմիջոցառմամբ սահմանված՝ մինչև 500 մլն դրամ ներդրումային ծրագրի իրականացման համար՝ ներդրումային ծրագրի ընդհանուրերություննմիջոցառմամբ սահմանված՝ մինչև 500 մլն դրամ ներդրումային ծրագրի իրականացման համար՝ ներդրումայ, Հայաստանի Հանրապետության կառավարության 2015 թվականի հունվարի 15-ի N 30-Ն որոշմամբ հաստատված ցանկում ներառված համայնքներում իրականացվող ներդրումային ծրագրերի դեպքում՝ 40 տոկոսը։
· Առաջարկվող կարգավորմամբ եթե Շահառուի կողմից ներկայացված հայտը մերժվում է հայտի ներկայացման օրվա դրությամբ միջոցառման իրականացման նպատակով  Հայաստանի Հանրապետության պետական բյուջեի մասին օրենքով տվյալ տարվա համար սահմանված ֆինանսական միջոցները գերազանցելու հետևանքով, ապա Շահառուն կարող է կրկին հայտ ներկայացնել հաջորդ ժամանահատվածում և ներկայացրած նոր հայտի բավարարման արդյունքում ներդրումների ընդհանուր արժեքի հաշվարկի համար հիմք է ընդունվում Շահառուի կողմից ներկայացված և վերոնշյալ հիմքով մերժված հայտի ներկայացնելու հաջորդող օրվանից  ներդրումային ծրագրի իրականացման համար կատարված ներդրումների արժեքը։
        Տվյալ բնագավառում իրականացվող քաղաքականությունը։ Հայաստանի Հանրապետության տնտեսությունում իրականացվող քաղաքականությունը նպատակաուղղված է մրցունակ ենթակառուցվածքների ձևավորմանը և զարգացմանը, նոր ներդրումների ներգրավվմանը: 
        Կարգավորման նպատակը և բնույթը։ Առաջարկվում է պետության կողմից անհրաժեշտ ենթակառուցվածքների կառուցման միջոցով աջակցություն տրամադրել ներդրողներին՝ ՀՀ-ում ներդրումներ իրականացնելու նպատակով։
	Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Հայաստանի Հանրապետության էկոնոմիկայի նախարարության կողմից: 
	Ակնկալվող արդյունքը։ Նախագծի ընդունումը հնարավորություն կտա համապատասխան պետական աջակցության միջոցով տարեկան ներգրավել նոր ներդրումներ և զարգացնել ենթակառուցվածքները։
		Այլ տեղեկություններ։ Նախագծի ընդունման կապակցությամբ անհրաժեշտ ֆինանսական միջոցները նախատեսվում է հատկացնել  Հայաստանի Հանրապետության կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-ի որոշմամբ հաստատված հավելված 1-ի «Էկոնոմիկայի նախարարություն» բաժնի 3.8 կետով նախատեսված ֆինանսավորման աղբյուրներից, ինչպես նաև պետական բյուջեի համապատասխան հոդվածներից և օրենքով չարգելված այլ աղբյուրների միջոցով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050 կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ Կառավարության 2021-2026թթ. ծրագրի «ՏՆՏԵՍՈՒԹՅՈՒՆ» կետից. Գործարար և ներդրումային միջավայրի բարելավման համար առաջնահերթ նպատակներն են ենթակառուցվածքների և ռեսուրսների հասանելիության բարձրացումը, ինչպես նաև ռիսկերի նվազեցումն առաջնահերթ ծրագրերի համար: Այդ նպատակով ներդրողների համար ապահովվելու է տնտեսական ենթակառուցվածքների առավելագույն հասանելիություն։

